
[bookmark: _GoBack]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.
	Կարգավորման ենթակա ոլորտի կամ խնդրի սահմանումը, առկա իրավիճակը և անհրաժեշտությունը

	
	«Հայաստանի պետական հետաքրքրությունների ֆոնդ» ՓԲԸ (այսուհետ նաև՝ Ընկերություն) կողմից ամփոփվել է 2024 թվականի շահութահարկի հաշվարկը, որի համաձայն Ընկերության 2024 թվականի շահութահարկի պարտավորությունը կազմում է 84,473,633 ՀՀ դրամ։
ՀՀ կառավարության 2024 թվականի հունիսի 27-ի թիվ 1002-Ն որոշման (այսուհետ՝ Որոշում) համաձայն 2024 թվականի հուլիսի 29-ի «Պետության կողմից դրամաշնորհի ձևով տրամադրվող ֆինանսական աջակցության գումարների օգտագործման մասին թիվ ԱՆԻՖ-1» պայմանագրի (այսուհետ՝ Պայմանագիր) հիման վրա Ընկերությանը տրամադրված դրամաշնորհը չի ներառել 2024 թվականի շահութահարկի գումարը, իսկ Ընկերությունը չունի նախատեսված այլ միջոցներ նշված պարտավորությունը մարելու համար։
Մասնավորապես, Պայմանագրի 1․1 կետի համաձայն 1,700,000,000 ՀՀ դրամի չափով դրամաշնորհի գումարը չի ներառում 2024 թվականի դրությամբ Նվիրառուի գործունեությունից առաջացող շահութահարկի գծով պարտավորությունը։ Պայմանագրի նշված կետը կազմվել է ըստ Որոշման նախագծի հիմնավորման, որի համաձայն 2024 թվականի Ընկերությանը տրամադրված դրամաշնորհի համար հիմք է հանդիսացել Ընկերության տնօրենների խորհրդի 2024 թվականի հունիսի 21-ի որոշմամբ հաստատված՝ Ընկերության 2024 թվականի մայիս-դեկտեմբեր ժամանակահատվածի համար հաշվարկված ծախսային նախահաշիվը, որը չի ներառել Ընկերության 2024 թվականի շահութահարկի գումարը՝ հաշվի առնելով, որ 2024 թվականի շահութահարկի վճարման ժամկետը 2025 թվականի ապրիլի 20-ն է, մինչդեռ նախատեսվում էր Ընկերությունը լուծարել մինչև 2024 թվականի տարեվերջ, սակայն Ընկերության լուծարման հանձնաժողովը դեռևս չի ստեղծվել  ՀՀ կառավարության 2024 թվականի օգոստոսի 29-ի թիվ 1391-Ա որոշման 5-րդ կետով նախատեսված աշխատանքների չիրականացման պատճառով։
Սույն նախագծով նախատեսվում է Ընկերությանը 1139 «ՀՀ կառավարության  պահուստային ֆոնդ» ծրագրի 11001 «ՀՀ կառավարության պահուստային ֆոնդ» միջոցառումից տրամադրել 84,474.0 հազար դրամ (գումարը բալանսավորելով ժամանակավորապես ազատ միջոցների հաշվին), որն ամբողջությամբ կուղղվի  ՀՀ պետական բյուջեի նկատմամբ ունեցած պարտավորությունների, մասնավորապես՝ 2024 թվականի արդյունքներով գոյացած շահութահարկի մարմանը։
Ընկերությանը «Հայաստանի Հանրապետության 2025 թվականի պետական բյուջեի մասին» օրենքի 7-րդ հոդվածի 18-րդ մասի և ՀՀ կառավարության 2003 թվականի դեկտեմբերի 24-ի N 1937-Ն որոշմամբ հաստատված կարգի 9-րդ կետի համաձայն դրամաշնորհի հատկացումը մրցութային կարգով չտրամադրելու բացառիկությունը պայմանավորված է այն հանգամանքով, որ դրամաշնորհի գումարը նախատեսվում է ամբողջությամբ ուղղել Ընկերության՝ շահութահարկի գծով պարտավորության մարմանը, որը Որոշմամբ Ընկերությանը տրամադրված դրամաշնորհով նախատեսված չի եղել։ 

	2.
	Իրավական ակտի նախագիծը մշակող պատասխանատու մարմինը

	
	Նախագիծը մշակվել է Պետական գույքի կառավարման կոմիտեի կողմից

	3.
	Լրացուցիչ ֆինանսական միջոցների ահրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 

	
	Սույն նախագծով նախատեսվում է 2025 թվականի ՀՀ պետական բյուջեի ծախսերի ավելացում՝ 84,474.0 հազար դրամ գումարի չափով։

	4.
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	5.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	Նախագիծը բխում է ՀՀ կառավարության 2021 օգոստոսի 18-ի թիվ 1363-Ա  որոշմամբ  հաստատված  ՀՀ կառավարության գործունեության ծրագրի «6.7 ՊԵՏԱԿԱՆ ԳՈՒՅՔԻ ԱՐԴՅՈՒՆԱՎԵՏ ԿԱՌԱՎԱՐՈՒՄ» բաժնի 2-րդ պարբերության 6-րդ կետից, այն է՝ «Օպտիմալացվելու է մասնավորեցման ոչ ենթակա պետական մասնակցությամբ առևտրային կազմակերպությունների կազմը և  կառուցվածքը,  հստակ սահմանվելու է դրանց քանակը ըստ ճյուղերի, ինչպես նաև  ապահովվելու է վնասով, ոչ արդյունավետ և  զարգացման հեռանկար չունեցող կազմակերպությունների առանձնացումը և  մասնավորեցման ծրագրում ընդգրկումը»։



